
“Nemmen li għandna nagħmlu użu ħafna aħjar mill-opportunitajiet kbar 
offruti mit-teknoloġiji diġitali, li ma jafux fruntieri. Jekk nagħmlu dan, 
nistgħu niżguraw li ċ-ċittadini Ewropej dalwaqt se jkunu jistgħu jużaw 
il-mowbajls tagħhom fl-Ewropa kollha mingħajr ma jkollhom iħallsu tariffi 
tar-roaming. Nistgħu niżguraw li l-konsumaturi jista’ jkollhom aċċess għal 
servizzi, mużika, films u avvenimenti sportivi fuq l-apparat elettroniku 
tagħhom ikunu fejn ikunu fl-Ewropa, u irrispettivament mill-fruntieri.
Nistgħu noħolqu kundizzjonijiet ekwivalenti ta’ kompetizzjoni fejn il-
kumpaniji kollha li joffru l-oġġetti jew is-servizzi tagħhom fl-Unjoni 

Ewropea jkunu soġġetti għall-istess regoli tal-protezzjoni tad-dejta u tal-konsumaturi.”

Il-President Jean-Claude Juncker, il-15 ta’ Lulju 2014

SUQ UNIKU B’SAĦĦTU U KONNESS

Id-Dikjarazzjoni ta’ Ruma:

“Ewropa prospera u sostenibbli: Unjoni li toħloq it-tkabbir u l-impjiegi; Unjoni fejn Suq Uniku b’saħħtu, konness, li qed 
jiżviluppa u li jħaddan it-trasformazzjoni teknoloġika, u munita unika stabbli u msaħħa aktar jiftħu opportunitajiet 
għat-tkabbir, il-koeżjoni, il-kompetittività, l-innovazzjoni u l-iskambju, speċjalment għall-intrapriżi żgħar u ta’ daqs 
medju; Unjoni li tippromwovi tkabbir sostnut u sostenibbli permezz tal-investiment, riformi strutturali u l-ħidma 
għall-ikkompletar tal-Unjoni Ekonomika u Monetarja.”

It-Trattati ta’ Ruma stabbilew suq komuni fejn il-persuni, l-oġġetti, is-servizzi u l-kapital jistgħu jiċċirkolaw b’mod 
ħieles u ħolqu l-kundizzjonijiet għall-prosperità u l-istabbiltà għaċ-ċittadini Ewropej. Bis-saħħa tas-Suq Uniku, 
iċ-ċittadini jibbenefikaw minn għażliet aktar mifruxa bħala konsumaturi u kostijiet aktar baxxi għal ħafna oġġetti 
u servizzi. L-UE toffri standards għolja ta’ protezzjoni tal-konsumatur, inkluż sigurtà tal-prodotti, sikurezza ali-
mentari u drittijiet kuntrattwali importanti oħrajn. Għan-negozji, is-Suq Uniku joffri aċċess għal 500 miljun klijent 
potenzjali. L-euro – il-munita unika f’19 minn 28 pajjiż tal-UE – tintuża minn aktar minn 330 miljun ruħ kuljum. 
Saret it-tieni l-aktar valuta ta’ riżerva użata fid-dinja.

Is-servizzi onlajn għandhom potenzjal enormi iżda ftit li xejn jintużaw fil-livell tal-UE

Sors: Il-JRC/l-Istitut għall-Istudji Teknoloġiċi Prospettivi, Dokument ta’ Ħidma Dwar l-Ekonomija Diġitali, 2015

IT-TRIQ MINN RUMA



Il-Kummissjoni, li rrikonoxxiet il-potenzjal ta’ Suq Uniku li jaħdem bis-sħiħ 
fejn jidħlu l-impjiegi u t-tkabbir, nediet diversi strateġiji għal Suq Uniku, 
li jiffukaw b’mod partikulari fuq l-opportunitajiet li joħorġu mit-tlestija 
Suq Uniku Diġitali. Suq Uniku Diġitali li jkun jaħdem bis-sħiħ ikun jista’ 
jikkontribwixxi €415-il biljun fis-sena għall-ekonomija tal-UE u joħloq 
eluf ta’ impjiegi ġodda. Diġà sar progress sinifikanti minn Mejju 2015 
Madankollu, għad baqa’ ħafna xi jsir, speċjalment rigward it-tisħiħ tal-
investiment fl-infrastrutturi diġitali u fil-komputazzjoni ta’ prestazzjoni 
għolja, fil-privatezza elettronika, fl-ixprunar tal-kummerċ elettroniku u fl-
immodernizzar tar-regoli tad-drittijiet tal-awtur.

Il-White Paper dwar il-Ġejjieni tal-Ewropa tirrikonoxxi li jkun xi jkun ix-xenarju li l-Unjoni tiddeċiedi li ssegwi, 
il-munita unika hija fundamentali, u trid tiżgura benefiċċji għaċ-ċittadini, għan-negozji u għall-Istati Membri kollha. 
Sabiex jiġu indirizzati d-dgħufijiet u d-diverġenzi li jifdal u biex tħejji għal kriżijiet futuri, jeħtieġ li jissaħħu s-sisien 
tal-Unjoni Ekonomika u Monetarja tal-Ewropa. Ir-Rapport tal-Ħames Presidenti ta’ Ġunju 2015 fassal il-mixja lejn 
it-tlestija tal-Unjoni Ekonomika u Monetarja. Is-Semestru Ewropew għall-koordinazzjoni tal-politika ekonomika 
ġie aġġornat u issa jinkludi dimensjonijiet soċjali aktar b’saħħithom. Qed naħdmu biex nissimplifikaw u ntejbu 
t-trasparenza u l-prevedibbiltà tar-regoli ekonomiċi u fiskali attwali.

Id-Dokument ta’ Riflessjoni tal-Kummissjoni dwar l-approfondiment tal-Unjoni 
Ekonomika u Monetarja

Linji gwida tal-UE aġġornati għar-regolaturi nazzjonali tat-telekomunikazzjoni 
dwar l-interventi fis-swieq

Iċ-ċittadini se jkunu jistgħu jgawdu l-abbonamenti onlajn li jkollhom meta jivvjaġġaw fl-UE

Sett uniku ġdid ta’ regoli tal-UE dwar il-protezzjoni tad-dejta u l-privatezza 
fil-komunikazzjonijiet elettroniċi

Il-Kunsill Ewropew janalizza l-progress dwar id-diversi strateġiji tas-

Suq Uniku It-tariffi tar-roaming tal-mowbajl jiġu aboliti fl-UE

IT-TRIQ ‘IL QUDDIEM

Sakemm ma ssaħħaħx l-Unjoni Ekonomika u Monetarja tagħha, l-Ewropa tista’ titlef opportunitajiet 
biex toħloq impjiegi kif ukoll tkabbir ġust u sostenibbli f’ekonomija soċjali tas-suq kompetittiva bl-
għan quddiemha li jintlaħaq livell massimu ta’ impjiegi u progress soċjali.

L-indirizzar tal-konsegwenzi tal-kriżi, mill-qgħad fit-tul għal-livelli għolja ta’ dejn pubbliku u privat, 
għadu prijorità urġenti. Għall-ewwel darba mit-Tieni Gwerra Dinjija ‘l hawn jeżisti r-riskju reali li l-ġenerazzjoni 
taż-żgħażagħ tal-lum ikollha livell ta’ ħajja li jkun inferjuri għal dak tal-ġenituri tagħhom. Fis-snin li ġejjin, il-ħidma 
biex l-ekonomija tal-Ewropa ssir aktar inklużiva, kompetittiva, reżiljenti u li tħares lejn il-futur se tkun prijorita 
ewlenija.

